
MUONGOZO WA MAOMBI
Ya

KUFUNGUA MWAKA

Na Baraka za kila Mwezi.

This year you will Advance to Occupy.

(Mwaka huu utasonga mbele ili umiliki)

Pastor Tony Osborn.

Kwa ajili yako.

(Present to you)

Kutoka Kwa.

(From)

Shukrani....

Ninamshukuru Mungu sana kwa uaminifu wake na kwa kunijalia
ROHO MTAKATIFU ambaye kwa mafunuo yasiyo ya kawaida
amenipa NEEMA ya kuwa na nyinyi katika ibada ya mfungo wa
siku 12 kwa Ajili ya kujifunza Neno, kuufungua mwaka na
kuupanga. Siku hizi 12, zilisimama katika kuwakilisha mwezi

mmaoja mpaka mwaka unaisha

Neno la Mungu linasema; tuombe bila kuchoka wala kukata
tamaa Hivyo kila siku tunatakiwa kuomba bila kuchoka katika

yale ambayo Mungu ametuahidia kutupa mwaka huu.

Maombi na Neno la Mungu liendelee kubaki silaha yako kubwa

ya ushindi ndani ya mwaka huu.

Kitabu hiki ni mkusanyiko wa Maombi yote ambayo yalifanyika

mwanzoni mwa mwaka, kwahiyo hata kama hukupata neema ya

kuhudhuria kimwili pamoja na wengine basi kitabu hiki kikakufae

sana kukuongoza kufunga na kuombea mwaka huu.

Shukrani zangu za pekee ziwafikie watoto wangu wa kiroho wote,
ndani na nje ya nchi ya Tanzania, kwa kunipenda, kuniombea na
zaidi ya yote kunipokea na kuniamini, Kumuamini Mungu
aliyeniita na huduma iliyopo ndani yangu. Ninawashukuru Sana
Kwa kuwa nyie mmenipa nafasi katika mioyo yenu na kuamini

kile kitu na huduma Mungu ameweka ndani yangu.

Ninawapenda, ninawaombea na Mungu wa mbinguni awabariki

Sana.

Kiupekee kabisa ninamshukuru mke wangu mpenzi Mrs Neema
Tony Kapola ambaye amekuwa akikesha pamoja nami,

akisukuma na kusimamia kwa ufasaha ukamilifu wa kitabu hiki.

Mungu aendelee kukuonekania wewe na familia yako ndani ya
mwaka huu.

Amen.......cccocevvenin ...

-Pastor Tony Osborn

Sura ya Kwanza....

MAOMBI YA TOBA

2Nyakati 7:14

“jkiwa watu wangu, walioitwa kwa jina langu,
watajinyenyekesha, na kuomba, na kunitafuta uso, na
kuziacha njia zao mbaya; basi, nitasikia toka mbinguni, na
kuwasamehe dhambi yao, na kuiponya nchi yao.

Sasa macho yangu yatafumbuka, na masikio yangu
yatasikiliza maombi ya watu waombao mahali hapa.”

Neno la Mungu linatuweka wazi kuwa Ili Mungu apate kuyasikia
maombi yetu ni lazima kwanza sisi tujiweke sawa na yeye, Maana

yake inatulazimu sisi kutubu juu ya makosa yetu na juu ya uovu
wetu na kisha ndio tupate haki ya kusogea mbele za Mungu na haja
za mioyo yetu.

Sehemu nyingine neno la Mungu linasema ya kuwa;
Yohana 9:31

“Twajua ya kuwa Mungu hawasikii wenye dhambi; bali mtu
akiwa ni mcha Mungu, na kuyafanya mapenzi yake,
humsikia huyo.”

Isaya 1:15-16

“Nanyi mkunjuapo mikono yenu, nitaficha macho yangu
nisiwaone; naam, mwombapo maombi mengi, sitasikia;
mikono yenu imejaa damu.

Jiosheni, jitakaseni; ondoeni uovu wa matendo yenu usiwe
mbele za macho yangu; acheni kutenda mabaya;”

